
				এই পাতাটির মুদ্রণ সংশোধন করা প্রয়োজন। 
শেষের পরিচয় ݂ ݂
--WSțSoCs CRC TANS FCK
一专i目 --তারপরে চোখে ঘুম আসবেন, বিছানায় পড়ে সারারাত ছট্ফট্ * করতে হবে,--না দেবতা ?
-এ তোমাকে কে বললে ?
--কে বললে জানেন ? যে-সারদা সংসারে কেবল একটিই আছে অনেক নেই,-সে-ই ।
রাখাল বলিল, তাহলে সে-সারদাও তোমাকে ভুল বলেছে। আমি এমন কোন অপরাধ করিনে যে-দুশ্চিন্তায় বিছানায় পড়ে ছট্ফট করতে হয়। আমি শুই আর ঘুমোই। আমার জন্যে তোমাকে ভাবতে হবেন ।
সারদা কহিল, বেশ, আর ভাববোনা। আপনার কথাই শুনবো কিন্তু, আমিই বা কোন অপরাধ করেছি। যার জন্যে ঘুমোতে পারিনে,-- সারারাত জেগে কাটাই ?
-সে তুমিই জানো।
--আপনি জানেননা ?
--না। পৃথিবীতে কোথায় কার ঘুমের ব্যাঘাত হচ্চে এ জানা সম্ভবও নয়, সময়ও নেই। ጳ
--সময় নেই-নো ? এই বলিয়া সারদা ক্ষণকাল নীরব থাকিয়া হঠাৎ হাসিয়া ফেলিল, বলিল, আচ্ছা, দেবতা, আপনি এত ভীতু মানুষ কেন ? কেন বলচেনিনা। সারদা, হরিণপুরে তোমার যাওয়া হবেনা। নতুন-মার ইচ্ছে হয় তিনি যান। কিন্তু তুমি যাবেনা। তোমার নিষেধ রইলো । * এইটুকু বলা কি এতই শক্ত ?
ইহার উত্তরে কি বলা উচিত রাখাল ভাবিয়া পাইলনা, তাই কতকটা

